
проект

Татарстан Республикасы Министрлар Кабинеты тарафыннан кертелә


ТАТАРСТАН РЕСПУБЛИКАСЫ
ЗАКОНЫ

«Татарстан Республикасында шәһәр төзелеше эшчәнлеге турында»
Татарстан Республикасы Законының 18 статьясына үзгәрешләр кертү хакында


1 статья

«Татарстан Республикасында шәһәр төзелеше эшчәнлеге турында»
2010 елның 25 декабрендәге 98-ТРЗ номерлы Татарстан Республикасы Законының
18 статьясына (Татарстан Дәүләт Советы Җыелма басмасы, 2010, № 12 (II өлеш); 2011, № 10 (I өлеш); 2012, № 3; 2014, №5, № 6 (IIөлеш), № 7, №11 (I өлеш); 2015,
№ 4; Татарстан Республикасы законнары җыентыгы, 2017, № 41 (I өлеш),
№ 85 (I өлеш); 2018, № 22 (I өлеш), № 38 (I өлеш) түбәндәге үзгәрешләрне кертергә:

1) 6 өлештә «әзерләүдән тыш)» сүзләреннән соң «урман хуҗалыгы регламенты, аеруча саклана торган табигый территорияләр турындагы нигезләмә, » сүзләрен өстәргә;

7 өлешкә «, линия объектларын урнаштыру планлаштырыла торган җир кишәрлекләрен урман фонды җирләре составыннан башка категориядәге җирләргә күчерү кирәк булган очракта, шул исәптән мондый объектларны файдалануга керткәннән соң да, башкарма хакимиятнең урман мөнәсәбәтләре өлкәсендә контроль һәм күзәтчелек,  шулай ук урман мөнәсәбәтләре өлкәсендә дәүләт хезмәтләре күрсәтү һәм дәүләт милке белән идарә буенча функцияләрне гамәлгә ашыручы  федераль органы белән килештерелергә тиеш» сүзләрен өстәргә, түбәндәге эчтәлектәге җөмләләр өстәргә:
«Территорияне планлаштыру буенча табигатьнең аеруча саклана торган территорияләренә карата әзерләнгән документация, расланганчыга кадәр,  табигатьнең әлеге аеруча саклана торган территорияләре алар карамагында булган дәүләт хакимияте башкарма органы яки җирле үзидарә органы белән килештерелергә тиеш. Килештерү предметы булып капиталь төзелеш объектларын урман законнары таләпләре, аеруча саклана торган табигый территорияләр турындагы законнар таләпләре нигезендә урман фонды җирләре чикләрендә, аеруча саклана торган табигый территорияләр чикләрендә урнаштыру мөмкинлеге, шулай ук  линия объектлары булып тормаган капиталь төзелеш объектларын урнаштыруны планлаштыруның урман хуҗалыгы регламентына, чикләрендә мондый объектлар урнаштыру планлаштырыла торган территориягә карата расланган аеруча саклана торган табигый территория турындагы нигезләмәгә туры килүе,  яки, мондый күчерү Россия Федерациясе законнары нигезендә мөмкин булган очракта,  капиталь төзелеш объектларын җир кишәрлекләрен урман фонды җирләре составыннан, аеруча саклана торган территорияләр җирләре составыннан һәм башка категориядәге җирләр объектлары составыннан күчерү шартларында урнаштыру мөмкинлеге тора.Территорияне планлаштыру буенча документацияне килештерү срогы ул әлеге өлештә күздә тотылган дәүләт хакимияте органына яки җирле үзидарә органына кергән көннән алып утыз көннән арта алмый.»;

2) Түбәндәге эчтәлекле 171 өлешне өстәргә:

«171. Территорияне планлаштыру буенча капиталь төзелеш объектын автомобиль юлларының юл буе полосалары чикләрендә урнаштыруны күздә тота торган  документация расланганчыга кадәр башта автомобиль юллары хуҗасы белән килештерелергә тиеш. Автомобиль юлында күз күременә комачаулык итә торган шартлар тудырылмауны һәм куркынычсыз юл хәрәкәтенең башка шартларын тәэмин итү,  автомобиль юлларын һәм аның составына керә торган юл корылмаларын карап тоту, төзәтү, шулай ук мондый төзекләндерү территориаль планлаштыруның расланган документларында, территорияләрне планлаштыру буенча документациядә каралган очракта, автомобиль юлларын төзекләндерү буенча  эшләрне башкару мөмкинлеге саклану территорияне планлаштыру буенча документацияне килештерү предметы булып тора.»;

3) түбәндәге эчтәлекле 172 өлешне өстәргә:
«172. Аны урнаштыру өчен территорияне планлаштыру буенча документация әзерләү таләп ителә торган капиталь төзелеш объектын автомобиль юлларының юл буе полосалары чикләрендә төзүгә, төзекләндерүгә автомобиль юллары хуҗасыннан рөхсәт 2018 елның 4 августына кадәр алынган очракта, территорияләрне планлаштыру буенча документларны автомобиль юллары хуҗасы белән килештерү таләп ителми.»;

4) түбәндәгеэчтәлекле173 өлешнеөстәргә:
«173. Территорияләрне планлаштыру буенча документларны килештерү мәсьәләләрендә дәүләт хакимияте, җирле үзидарә органнары һәм (яки) автомобиль юллары хуҗалары арасындагы аңлашылмаучылыклар Россия Федерациясе Хөкүмәте тарафыннан билгеләнгән тәртиптә хәл ителәләр.».

Әлеге Закон рәсми басылып чыккан көненнән үз көченә керә.

